
SUBANG, 19 Dis 19 – Cawang Tadbir Pangkalan Udara
Subang telah menganjurkan Klinik Renang pada 17 Dis
hingga 19 Dis 19 melibatkan anak-anak pegawai dan
anggota LLP di Pangkalan.

Klinik ini mengambil masa selama tiga hari melibatkan
lapan orang peserta yang berusia 11 hingga 15 tahun.
Semua jurulatih yang terlibat adalah daripada Jurulatih
Jasmani Pangkalan.

Aktiviti ini diadakan bertujuan untuk mengisi masa
lapang anak-anak sempena cuti persekolahan penggal
akhir yang bakal tamat tidak lama lagi. Selain itu,
program ini juga dapat memupuk mereka untuk
meminati sukan renang dari akar umbi disamping
mencungkil bakat yang ada.

Program ini juga dapat memberi pendedahan kepada
mereka teknik berenang yang betul dan asas berenang
agar mereka dapat menggunakan dan memanfaatkannya
pada masa akan datang.

Majlis Penutup Klinik Renang dan upacara penyampaian
sijil telah disempurnakan oleh Ketua Cawang Material, Lt
Kol Gopalan a/l Manickam TUDM. Peserta terbaik klinik
dianugerahkan kepada adik Muhammad Darwisy Fauzan
bin Mohd Azam.

